
1.Ölkə iqtisadiyyatının inkişafının və əhalinin rifahının yaxşılaşdırılmasının əsasını istehsalın səmərəliliyinin artırılması təşkil edir. İqtisadi nəzəriyyəyə görə onlar iqtisadi kateqoriya olmaqla məhsul və xidmətlər istehsalı prosesinin nəticəliliyi meyarıdır və səmərəliliyin statistika göstəriciləri məcmuunda öz əksini tapır. 
İstehsalın səmərəliliyi –adamların ictimai və şəxsi tələbatının ödənilməsinə yönəldilən istehsal nəticələri ilə canlı və keçmiş əmək məsrəflərinin nisbətini əks etdirən istehsal münasibətlərinin müəyyən səciyyəsindən ibarətdir. 
İstehsalın səmərəliliyi meyarı əmək nəticələri ilə əmək məsrəflərinin optimal nisbətindən ibarətdir. Əmək sərfinin nəticəsi kimi əlavə edilmiş dəyərin, ümumi daxili məhsulun və yaxud sərəncamda qalan ümumi milli gəlirin həcmi qəbul edilə bilər. Səmərəlilik göstəriciləri – iqtisadi fəaliyyətin keyfiyyət nəticələrinin konkret miqdar ifadəsidir. Səmərəlilik kimi mürəkkəb bir kateqoriyanı tədqiq etmək üçün hər hansı bir göstəricidən istifadə etməklə kifayətlənmək olmaz, istehsalın səmərəliliyi statistikasının göstəriciləri sistemindən istifadə olunmalıdır. Həmin göstəricilər sisteminin başında ümumiləşdirici inteqral göstərici durur. Onun təyinatı bütövlükdə iqtisadiyyat üzrə səmərəliliyin ümumi nail olunmuş səviyyəsini miqdarca əks etdirməkdən ibarətdir. Həmin göstəricinin dinamikada təhqiqi istehsalın səmərəliliyinin dəyişməsinin əsas qanunauyğunluğunu aşkar etməyə imkan verir. Sistem halında birləşdirilən göstəricilər məcmuu istehsalın səmərəliliyini kompleks statistik qiymətləndirmənin məzmununu təşkil edir. Ümumiləşdirici göstərici ilə yanaşı həmin sistemə: 1) əhalinin həyat səviyyəsi göstəriciləri; 2) canlı əməkdən istifadənin səmərəliliyi göstəriciləri; 3) istehsal fondlarından istifadənin səmərəliliyi göstəriciləri; 4) kapital qoyuluşu və investi-siyalardan istifadənin səmərəliliyi göstəriciləri daxildir. 
Hər qrupun daxilinə səmərəliliyin bu və ya digər aspektini az və ya çox dərəcədə əks etdirən müxtəlif sayda göstəricilər daxil edilə bilər. Daha çox iriləşdirilmiş göstəriciləri əsas, daha çox xırdalanan göstəriciləri isə əlavə göstəricilər hesab etmək olar ki, bunlar səmərəliliyin iqtisadi-statistik təhlilini gücləndirməyə imkan verir. 
İstehsalın səmərəliliyinin ümimiləşdirici göstəricisi kimi: -məcmuu məsrəflərinin hər vahidinə düşən sərəncamda qalan gəliri; - məcmuu məsrəflərin hər vahidinə düşən ümumi daxili məhsulu götürmək olar. 
MHS konsepsiyasına görə əhalinin həyat səviyyəsinin əsas göstəricilərinə: 
1) əhalinin hər nəfəri hesabı ilə son istehlaka və ümumi milli yığıma istifadə olunan sərəncamda qalan ümumi milli gəlir; 
2) hər nəfərə düşən son milli istehlaka məsrəflər; 
3) hər nəfərə görə ev təsərrüfatlarının son istehlakına çəkilən xərclər aid edilir. 
Əhalinin həyat səviyyəsi və rifahı nöqteyi-nəzərindən səmərəliliyin əsas hissəvi göstəricilərindən başqa bir sıra əlavə göstəricilər vardır. Məsələn, canlı əməkdən istifadənin səmərərəliliyinin hissəvi göstəricilərinə: ictimai əmək məhsuldarlığının səviyyəsi, əmək məhsuldarlığı ilə əmək ödənişinin artım sürətlərinin nisbəti və canlı əməyə qənaətin miqdarı aid edilir. 
İstehsal fondlarından istifadənin səmərəliliyi göstəriciləri qrupuna: fondverimi (əsas fondlardan istifadənin səviyyəsi), əsas istehsal fondlarına qənaət, məhsul və xidmətlərin ümumi buraxılışının material tutumu, maddi dövriyyə fonlarına qənaət və nəhayət, rentabellik aid edilir. İnvestisiyaların, o cümlədən əsas fondların genişləndirilməsi və bərpasının, yəni kapital qoyuluşunun səmərəliliyi göstəriciləri sisteminə bir sıra göstəicilər aid edilir ki, onlardan ən əsasını - kapital qoyuluşunun ümumi səmərəliliyini qəbul etmək olar. 
Göstərilənlərlə əlaqədar olaraq ictimai istehsalın səmərliliyi kimi çoxcəhətli, mürəkkəb bir prosesin statik öyrənilməsi vəzifələrini belə müəyyən etmək olar: 
1) istehsalın sosial-iqtisadi səmərəliliyinin statistik qiymətləndirilməsi metodologiyasını işləyib hazırlamaqdan; 
2) sosial-iqtisadi səmərəliliyin səviyyəsini qiymətləndirmək və dinamikasını öyrənmək üçün göstəricilər sistemini qurmaqdan; 
3) müasir iqtisadi nəzəriyyə milli hesablar sistemi konsepsiyasına əsasən istehsalın səmərliliyinin ümumi və hissəvi göstəricilərinin hesablanması metodologiyasını işləyib hazırlamaqdan; 
4) istehsalın səmərəliliyinin və iqtisadi-statistik təhlilini aparmaqdan, onun səviyyəsinə və dinamikasına ayrı-ayrı amillərin təsirini aşkar etməkdən ibarətdir. 

2.Ümumiləşdirici göstəricinin əmək nəticələri ilə əmək məsrəflərinin nisbəti olduğundan həmin göstərici müstəqim və qeyri-müstəqim əmsallar kimi hesablana bilər. Müstəqim göstəricidə nəticə məsrəflərə, əks göstəricidə isə məcmu məsrəflər nəticəyə bölünməlidir. Bu göstəricilərin hesablanmasında ictimai istehsalın nəticəsini əks etdirən göstəricinin və habelə məcmu məsrəflərin həcminin müəyyən olunması problemi meydana çıxır. Nəticə göstəricisi kimi il ərzində istehsal olunan yeni dəyər, yeni əlavə edilmiş dəyər və yaxud ümumi milli gəlir göstəricisi götürülür. Milli iqtisadiyyat sə-viyyəsində ümumi əlavə edilmiş dəyər ümumi daxili məhsul göstəricisi kimi meydana çıxır. Deməli, səmərliliy1in ümumiləşdirici göstəricisini qurarkən nəticə kimi ÜDM və ÜMG göstəricilərilə yanaşı, xalis gəlir və xalis daxili məhsul göstəricilərindən də istifadə oluna bilər. Beləliklə, istehsalın nəticəsindən istifadə etməklə səmərəliliyin inteqral göstəricisi, onun hesablanması imkanını nəzərə almaqla bir neçə variantda hesablana bilər. Ümumiləşdirici göstəricilərin hesablanmasının bu və ya digər variantından istifadə olunması təhlilin konkret məqsədindən, situasiyadan və ilkin statistik informasiyanın necə verilməsindən asılıdır. 
İstehsalın səmərəliliyinin ümumiləşdirici göstəricisini hesablayarkən məcmuu məsrəf kimi cari xərclərin cəmi götürülə bilər ki, bu da bir tərəfdən ictimai məhsulun yaradılması amili, digər tərəfdən isə onun dəyərinin tərkib hissəsi kimi çıxış edir. Ümumiləşdirici göstəricinin bu metodologiya ilə qurulmasına ədəbiyyatlarda çox vaxt məsarif variantı üzrə qurulması modeli deyilir. 
Məcmuu məsrəf kimi faktiki xərclənmiş istehsal amillərinin məbləği görülür: 
1) əsas istehsal fondlarından məhsula keçirilmiş dəyər (illik amortizasiya məbləği); 
2) istehsal prosesində istifadə olunmuş maddi dövriyyə fondlarının (xammalın, materialların, yanacağın və başqa maddi məsrəflərin) dəyəri; 
3) maddi istehsal işçilərinin ümumi əmək haqqı (əmək haqqı fondu və bu fonda görə hesablamalar). 
Ümumi daxili məhsuldan və milli gəlirdən olan itkilər məhsulun maya dəyərində uçota alınmadığına görə məcmu məsrəflərin tərkibinə daxil edilməlidir. 
İstehsalın səmərəliliyinin ümumiləşdirici göstəricisinin nəzərdən keçirdiyimiz məsrəf metodologiyası ilə yanaşı, onun qurulmasının resurs variantı da mövcuddur. Həmin metodologiyaya görə istehsalın nəticəsi fəaliyyətidə olan istehsal amillərinin ümumi həcmi ilə müqayisə olunur. İstehsalın resurslarına aiddir: 1) əsas istehsal fondlarıın dəyəri; 2) maddi dövriyyə fondlarırın dəyəri; 3)canlı əmək resursları (işçi qüvvəsi). 
İstehsalın səmərəliliyinin ümumiləşdirici göstəricisi təcrübədə adətən mərsəf metodu ilə hesablanır, çünki məhsul istehsalına çəkilən məcmu məsrəflərin məbləğinin mühasibat və statistika hesabatına əsasən müəyyən olunması heç bir çətinlik törətmir. Ümumiləşdirici göstəricinin hesablanmasının ikinci variantının tətbiq olunması onunla çətinləşir ki, maddi resurslar pul ifadəsində uçota alındıqları halda, işçi qüvvəsi sayla uçota alınır. Deməli, onların miqdarca ölçülməsi üsulunun tapılması problemi yaranır. Resursların məcmuu nəzəri cəhətdən aşağıdakı kimi müəyyən oluna bilər: 
Rres. =α ⋅ Fəs + β ⋅ Fdöv. + γ ⋅ RT, 
Burada, α,β,γ - i resursların tərkib ünsürlərinin vahid ölçüyə keçirilməsi əmsallarıdır; 
Fəs , Fdöv. – əsas və dövriyyə istehsal fondlarının pula həcmidir; 
RT – maddi istehsal işçilərinin ortaillik sayı ilə ölçülən canlı əmək resurslarıdır. Resursların ümumi həcminin vahid ölçüyə keçirilməsi təcrübi olaraq iki metodla mümkündür: - 
1) əmək ölçü vahidi əsasında; 2) pul ölçü vahidinin köməyilə. 
Birinci halda resursların həcmini belə müəyyən etmək olar. 
Rres =İFT + RT 
Burada İFT - istehsal fondlarının əmək ölçüsü ilə həcmini göstərir. 
İstehsal fondları həcminin əmək ölçü vahidinə keçirilməsi həddindən artıq mürəkkəb proses olduğundan o ancaq əsas fondların və əmək məsrəflərinin sahələrarası balansının məlumatına əsasən hesablana bilər. 
Resursların ümumi həcmi pul ifadəsilə hesbablanarkən canlı əmək resursları pul vahiinə keçirilir və məcmuu resurslar aşağıdakı kimi müəyyən olunur: 
Rres =İF + RTp 
Burada RTp – şərti pul qiymətilə əmək resurslarını göstərir. Əmək nəticələrinin və istehsal amillərinin hesablanmasının müxtəlif metodlarının mövcud olması ilə əlaqədar olaraq istehsalın səmərəliliyinin hesablanmasının iyirmidən çox variantı təklif oluna bilər. Ümumi halda istehsalın səmərəliliyinin ümumiləşdirici göstəricisinin hesablanmasının dörd varaintı təklif olunur: 
I. müstəqim göstərici: 
a) məsarif varintı üzrə 
istehsal nəticələri 
Эməs = ---------------------------------------- 
istehsalın məcmu məsrəfləri 
b) resurs variantı üzrə 
istehsal nəticələri 
Эres = ---------------------------------------- 
istehsal resursları 
II. Əks göstəricilər: 
a) məsarif variantı üzrə istehsalın məcmu məsrəfləri 
Эməs = ---------------------------------------- 
istehsal nəticələri 
b) resurs variantı üzrə 
istehsal resursları 
Эres = ---------------------------------------- 
istehsal nəticələri 
istehsalın səmərəliliyinin ümumiləşdirici göstəricilərinin hesablanması variantlarını sxematik olaraq aşağıdakı kimi göstərmək olar: 
Sxem 25 
	İstehsalın səmərəliliyinin ümumiləşdirici göstəricisinin hesablanması variantları Məsrəflər 
Resurslar 
	Sətirlə-rin sayı 
	Əməyin nəticəsi (səmərəsi) 

	
	
	ümumi daxili məhsul -ÜDM 
	xalis daxili məhsul -XDM 
	ümumi milli məhsul –ÜMM 
	xalis milli məhsul –XMG 

	A 
	1 
	2 
	3 
	4 
	5 

	Məcmu əmək məsrə-ləri – ƏM 
	1 
	ÜDM 
ƏM 
	XDM 
ƏM 
	ÜMG 
ƏM 
	XMG 
ƏM 

	
	2 
	ƏM 
ÜDM 
	ƏM 
XDM 
	ƏM 
ÜMG 
	ƏMG 
XMG 

	Məcmu əmək resurs-ları: Əmək ölçüsündə – RT-ə yaxud pul ifadəsilə – RPp 
	3 
	ÜDM 
RTə 
	XDM 
RTə 
	ÜMG 
RTə 
	XMG 
RTə 

	
	4 
	RTə 
ÜDM 
	RTə 
XDM 
	RTə 
ÜMG 
	RTə 
XMG 

	
	5 
	ÜDM 
RTp 
	XDM 
RTp 
	ÜMG 
RTp 
	XMG 
RTp 

	
	6 
	RTp 
ÜDM 
	RTp 
XDM 
	RTp 
ÜMG 
	RTp 
XMG 


İstehsalın səmərəliliyinin ümumiləşdirici göstəricisinin nəinki səviyyəsi və dinamikasını müəyyən edərəkən, həm də ona ayrı-ayrı amillərin təsirini aşkar edərkən məsarif üzrə müəyyən olunan əks göstəricidən istifadə olunması daha çox məqsədəuyğundur. 

3.İstehsalın səmərəliliyinin müxtəlif təzahürləri ilə əlaqədar olaraq onun bir sıra cəhətlərini hissəvi göstəricilər sisteminin köməyilə ifadə etmək olar. Hissəvi göstəriciləri bir neçə qrupda birləşdirmək və onların da tərkibində əsas və əlavə göstəriciləri ayırmaq olar. 
İstehsalın səmərəliliyi göstəricilərini, onların tərkibində şərti də olsa sosial səmərəlilik göstəricilərini və iqtisadi səmərəlilik göstəricilərini hesablamaq üçün milli hesabların, sahələrarası balans sxemlərindən, maliyyə əməliyyatlarının icmal cədvəlinin, icmal material balanslarının, əhalinin pul gəlirləri və xərcləri balansının, əhali və əmək ehtiyatları balansının, məhsul, əmək və maya dəyəri üzrə icmal statistika hesabatlarının məlumatlarından istifadə olunur. 
Xalqın rifahını səciyyələndirən ictimai istehsalın səmərəliliyini hissəvi göstəricilərinə: 
1) əhalinin hər nəfərinə düşən son istehlak üçün istifadə olunan ümumi milli gəlir; 
2) əhalinin hər nəfərinə düşən yığım üçün istifadə olunan ümumi milli gəlir; 
3) hər nəfərə düşən ev təsərrüfatlarının son istehlak xərcləri; 
4) əhalinin hər nəfərinə və hər işçiyə düşən orta nominal əmək haqqı; 
5) əhalinin hər nəfərinə və hər işçiyə düşən məcmu orta nominal və real gəlir; 
6) əhalinin orta ömür müddəti və iqtisadiyyatın səmərəliliyinin sosial cəhətini əks etdirən bəzi başqa göstəricilər. 
İstehsalın əsasən sosial səmərəliliyini səciyyələndirən əhalinin həyat səviyyəsinin hissəvi göstəriciləri belə müəyyən edilir: əhalinin hər nəfərinə düşən son istehlaka və yığıma istifadə edilən ümumi milli gəlir gəlirlərin təkrar bölüşdürülməsi hesabının və əhali balansının məlumatına əsasən sərancamda qalan ümumi gəlirin məbləğini əhalinin ortaillik sayına bölməklə hesablanır. Əhalinin hər nəfərinə düşən son istehlak xərclərinin səviyyəsi isə gəlirlərin istifadəsi hesabının və əhalinin ortaillik sayına dair məlumata əsasən hesablanır. Əhalinin hər nəfəri hesabı ilə ev təsərrüfatlarının son istehlak xərc-lərinin səviyyəsi ev təsərrüfatlarının son istehlakı üçün çəkilən xərclərin ümumi məbləğini əhalinin ortaillik sayına nisbəti ilə hesablanır. Əhalinin hər nəfərinə və məşğul olan hər nəfərə düşən orta nominal əmək haqqı və orta məcmu gəlir əhalinin pul gəlirləri və xərcləri balansının və əmək ehtiyatları balansının məlumatına əsasən hesablanır. 
Əhalinin hər nəfəri və hər işçi hesabı ilə orta real əmək haqqı və orta məcmu real gəlir əvvəlki göstəricilərin icmal qiymət indeksinə (qiymət defilyatoruna) nisbətilə müəyyən edilir. 
İstehsalın sosial səmərəliliyini öyrənərkən bir sıra demoqrafik göstəricilərdər: uşaq ölümü əmsalından, əhalinin orta ömür müddəti göstəricilərindən də istifadə olunur. Canlı və maddiləşmiş əməkdən (istehsal amillərindən) istifadə göstəriciləri də istehsalın iqtisadi səmərəliliyini əks etdirir. 
Canlı əməyin səmərəliliyi göstəricilərini iki qrupa ayırmaq olar: 1) işçi qüvvəsindən istifadənin intensivliyini əks etdirən göstəricilər; 2) işçi qüvvəsindən və iş vaxtından ekstensiv istifadəni səciyyələndirən göstəricilər. 
Canlı əməkdən intensiv istifadə göstəricilərinə aiddir: 
- ictimai əmək məhsuldarlığının səviyyəsi; 
- məhsul və xidmətlərin əmək tutumu; 
-əmək məhsuldarlığının və əmək haqqının artım sürətinin nisbəti; 
-əmək məhsuldarlığının artması nəticəsində azad olan işçilərin sayı; 
-ümumi əmək haqqına qənaətin məbləği. 
Canlı əməkdən ekstensiv istifadə göstəricilərinə aiddir: 
-iş vaxtından (təqvim, tabel, maksimal-mümkün iş vaxtı fondlarından, iş gününün müəyyən olunmuş müddətindən və s.) istifadə göstəriciləri; 
-işçi qüvvəsinin hərəkəti, daimiliyi və axıcılıq göstəriciləri. 
İstehsalın maddi amilərindən istifadənin iqtisadi səmərəliliyi göstəriciləri qrupunda da bir sıra göstəriciləri ayırmaq olar: 
I. İstehsal fondları məsarifinin səmərəliliyi göstəriciləri: 
-məcmu material xərclərinin hər vahidinə düşən ümumi daxili məhsul; 
-məcmu material xərclərinin hər vahidinə düşən ümumi milli gəlir; 
-məhsul və xidmətlərin ümumi buraxılışının material tutumu. 
II. İstehsal fondları resurslarından istifadənin səmərəliliyi göstəriciləri: 
-əsas və dövriyyə kapitalının hər vahidinə düşən ÜDM və ÜMG; 
-istehsalın ümumi rentabelliyi; 
-əsas fonların hər vahidinə düşən ÜDM və ÜMG; 
-maddi dövriyyə fondlarının hər vahidinə düşən ÜDM və ÜMG; 
-əsas kapitalın hər vahidinə düşən məhsul və xidmətlərin buraxılışı (fondverimi); 
-dövriyyə kapitalının dövretmə sürəti; 
-dövriyyə kapitalının dövriyyəsinin sürətlənməsi nəticəsində azad olan vəsaitin məbləği. 
III. Texniki tərəqqinin səmərəliliyi göstəriciləri: 
-istehsal fondları artımının hər vahidinə düşən ÜDM-un artımı; 
-istehsal fondları artımının hər vahidinə düşən ÜMG-in artımı; 
-yeni texniki və texnologiyaların mənimsənilməsinə çəkilən əsaslı xərclərin ödənilmə müddəti; 
-yeni texnika və texnologiyaların mənimsənilməsindən əldə olunan illik iqtisadi səmərə. 
İstehsal amillərinə nisbi qənaət göstəriciləri: - material xərcləri (aralıq istehlak); 
-əsas kapital; 
-maddi dövriyyə kapitalı; 
-istehsalın texniki səviyyəsinin yüksəldilməsi nəticəsində işçilərin sayının azalması və məhsulun maya dəyərinin aşağı salınması. 
Ümumi yığım fondundan və kapital qoyuluşundan istifadənin səmərəliliyi üzrə hissəvi göstəricilər qrupuna aiddir: 
-ümumi milli yığımda əsas kapitalın ümumi yığımına çəkilən xərclərin xüsusi çəkisi; 
- ümumi milli yığıma çəkilən xərclər hesabına maddi dövriyyə kapitalının artması; 
-milli iqtisadiyyata kapital qoyuluşunun ümumi səmərəliliyi əmsalı (ümumi milli gəlirin artımının kapital qoyuluşunun artımına nisbəti); 
-kapital qoyuluşu həcminin ÜMG-in artımına nisbətilə müəyyən olunan xüsusi kapital tutumu göstəricisi. 
4.İstehsalın sosial-iqtisadi səmərəliliyinin səviyyəsinə bir sıra amillər təsir göstərir. Həmin amillərə aşağıdakılar aid edilir: 
1) canlı və maddiləşmiş əməyin, işçi qüvvəsinin, iş vaxtının, istehsalın maddi resursları, o cümlədən əsas və dövriyyə kapitalının həcmi nöqteyi-nəzərindən milli iqtisadiyyatın quruluşu; 
2) işçi qüvvəsinin sayı və keyfiyyət tərkibi, canlı əməkdən istifadə dərəcəsi, tətbiq olunan əmək üsulları, istehsalın təşkili, işçi qüvvəsinin dövriyyəsi səviyyəsi və canlı əməkdən istifadənin səmərəliliyini müəyyən edən başqa amillər; 
3) əmək vasitələri və cisimlərinin həcmi və keyfiyyət tərkibi, texnika və texnologiyanın səviyyəsinin müasir dünya nailiyyətlrinə nə dərəcədə uyğun olması, iqtisadiyyatın daha üstün sahələrinə investisiya qoyuluşunun həcmi. 
İstehsalın səmərəliliyinin ümumiləşdirici göstəricisinin iqtisadiyyatın ayrı-ayrı sahələrində səmərəliliyin səviyyəsilə şərtlənən ümumi dəyişməsini, dəyişən tərkibli səmərəlilik indeksinin düsturu ilə öyrənmək olar; 
oooэtdPPЭPPЭJΣΣΣΣ=:111.. 
Burada Эо və Э1 – əsas və hesabat dövründə iqtisadiyyatın ayrı-ayrı sahələrində səmərəliliyin ümumiləşdirici göstəricisini; 
Pо və P1 – əsas və hesabat dövründə ayrı-ayrı sahələrdə tətbiq olunan resursların həcmini göstərir. Burada səmərəliliyin dinamikasına iki qrup amil: ayrı-ayrı sahələrdə səmərəliliyin səviyyəsinin dəyişməsi və quruluş amili təsir göstərir. İqtisadiyyatın ayrı-ayrı sahələrində istehsalın səmərəliliyinin bütövlükdə iqtisadiyyat üzrə ümumiləşdirici göstəricisinin dinamikasına təsiri isə sabit tərkibli indeksin düsturunun köməyilə müəyyən edilə bilər: 
111..PЭPЭJoэtsΣΣ= 
İqtisadiyyatın ayrı-ayrı sahələrində tətbiq olunan resursların həcmində baş verən dəyişikliklər nəticəsində quruluş amilinin təsir isə 
ooooэqurPPЭPPЭJΣΣΣΣ=:11. 
düsturunun köməyi ilə müəyyən olunur. 
Bütövlükdə iqtisadiyyat üzrə istehsalın səmərəliliyinin mütləq dəyişməsi 
ΔЭ = düsturu ilə; oЭЭ−−−1 
o cümlədən ayrı-ayrı sahələrdə istehsalın səmərəliliyi səviyyəsinin dəyişməsi nəticəsində 
ΔЭэ = ΣЭ1dp1 -ΣЭоdp1, düsturu ilə; 
tətbiq olunan resursların tərkibində baş verən dəyişikliklər nəticəsində 
ΔЭqur.r. = ΣЭоdp1 -ΣЭоdpo düsturunun köməyi ilə hesablana bilər. 
Burada dp – ayrı-ayrı sahələrdə tətbiq olunan resursların bütün resursların tərkibində tutduğu xüsusi çəkisidir. 
Nəticənin həcminə (ÜDM, ÜMG) istehsalın səmərəlilik səviyyəsinin və tətbiq olunan resursların həcminin dəyişməsi amilləri kimi götürsək, onlardan hər birinin təsiri ayrıca müəyyən oluna bilər. 
Nəticənin (ÜDM) ümumi artımı; 
ΔÜDM=ÜDM1-ÜDMo 
düsturu ilə, o cümlədən istehsalın səmərəliliyi göstəricisinin dəyişməsi hesabına 
ΔÜDMэ =ΣЭ1P1 - ΣЭоP1,; 
tətbiq olunan resursların həcminin dəyişməsi hesabına isə 
ΔÜDMp =(ΣP1 - ΣPo) x −oЭ 
düsturu ilə hesablanır. Burada - əsas dövrdə istehsalın səmərəliliyinin ümumiləşdirci göstəricisidir. Ümumi artım ayrı-ayrı amillər hesabına artımın cəminə bərabərdir: −oЭ 
ΔÜDM =ΔÜDMэ+ΔÜDMp 
İstehsalın sosial-iqtisadi səmərəliliyinin ümumiləşdirici göstəricisinin səviyyəsinə və dinamikasına ayrı-ayrı amillərin təsirinin müəyyən edilməsi statistikasının ən mühüm vəzifələrindən biridir. Belə təhlili istehsalın səmərəliliyinin məsarif variantı üzrə hesablanan əks göstəricinin köməyi ilə aparmaq olar. 
PMЭksэ=∂ 
Barada M- nəticəni əldə etmək üçün sərf olunan məsrəflərin ümumi məbləğini; 
P- əmək nəticəsini (ÜDM, ÜMG) göstərir. Əgər əmək nəticəsi kimi məhsul və xidmətlərin ümumi buraxılışı götürülərsə, istehsalın səmərəliliyinin əks göstəricisi – bir manat məhsula düşən xərc olacaqdır. Bu göstərinin surəti məcmu xərcləri ifadə etməklə, aralıq istehlakın, əsas fondların amortizasiyasının və əmək ödənişinin cəmindən ibarət olacaqdır. 
M=MX+A+ƏÖ 
Deməli, istehsalın səmərəliliyinin əks göstəricisini üç hissəvi nisbi göstəricinin cəmi kimi yazmaq olar: 
PÖPAPMXЭ∂++= 
Burada birinci nisbət istehsalın material tutumunu, ikincisi – nəticənin hər vahidinə düşən amortizasiya məbləğini, üçüncüsü isə məhsulun əmək ödənişi tutumunu səciyyələndirəcəkdir. Sonrakı təhlil ümumiləşdirici göstəricinin səviyyəsində həmin nisbi göstəricinin hər birinin tutduğu xüsusi çəkini müəyyən etməlidir ki, bu da istehsalın səmərəliliyi səviyyəsinin formalaşmasında kapitalın və canlı əmək amilinin hissəsini əks etdirəcəkdir.

